
Karamanova Benazir
Qoraqalpoq davlat universiteti, yuridik fakulteti o‘gituvchisi

Annotatsiya. Mazkur maqolada O‘zbekiston Respublikasi Oliy Majlisi huzuridagi Yoshlar parlamentining tashkil
topishi, faoliyat yo‘nalishlari va yoshlarning qonun ijodkorligidagi ishtiroki tahlil gilinadi. Yoshlar parlamentining
yoshlar huquq va manfaatlarini himoya qilish, ularni siyosiy-huquqiy jarayonlarga jalb etishdagi amaliy
ahamiyatiga alohida urg‘u beradi.

Kalit so‘zlar: yoshlar siyosati, yoshlar parlamenti, qonun ijodkorligi, parlament nazorati, huquqiy ong,
yoshlarning huquqlari, qonunchilik tashabbusi, yoshlar vakilligi, yetim bolalar huqugqlari, mehribonlik uyi, Oliy
Maijlis.

DOI: https://doi.org/10.47390/SPR1342V519Y2025N23

Yoshlarni ijtimoiy-siyosiy hayotga jalb qilish, shuningdek, ma’naviy va jismoniy
barkamol avlodni voyaga yetkazishning amaliy chora-tadbirlarini belgilash maqsadida Vazirlar
Mahkamasining 2021-yil 18-yanvardagi 23-son qarori bilan O‘zbekistonda yoshlarga oid davlat
siyosatini 2025-yilgacha rivojlantirish Konsepsiyasi tasdiglandi.

Konsepsiyaga ko‘ra, 2021-2025-yillarda mamlakatning ijtimoiy-iqtisodiy taraqqiyoti
bo‘yicha prognozlarni inobatga olgan holda, yoshlarning qonuniy huquq va manfaatlarini
himoya qilishga qaratilgan huquqiy bazani takomillashtirish ko‘zda tutildi [1].

Yangi O‘zbekiston — Yoshlar mamlakati. Aholimizning qariyb 60 foizini yoshlar tashkil
etadi. [lm-fan taraqqiy etgan davrda imkoniyatlardan to‘la foydalanayotgan yoshlar o‘zlarini
har tomonlama yuksaltirish imkoniyatiga ega.

0‘zbekiston Respublikasi Oliy Majlisi Qonunchilik palatasining 2020-yil 4-sentyabrda
“Qonun ijodkorligi va parlament nazoratini amalga oshirish jarayonida yoshlar ishtirokini
yanada faollashtirish to‘g’risida” 440-IV-son garori [2] qabul qilindi.

Bilimli, zamonaviy texnologiyalarni egallagan, yuksak tafakkurli faol yoshlarimiz —
Yangi O‘zbekiston bunyodkorlari sifatida qonun ijodkorligida ham oz hissalarini
go‘shmoqdalar.

Bunday imkoniyat, ayniqsa, “Yoshlar parlamenti”’ning shakllantirilishi bilan yanada
yaqqol namoyon bo‘lmoqda. “Yoshlar parlamenti”’ning tashkil etilishi bevosita O‘zbekiston
Respublikasi Prezidentining 2020-yil 2-martdagi Farmoni bilan tasdiqlangan [3] Davlat
dasturining 21-bandi ijrosini ta’'minlash bilan bogliq. Davlat dasturida O‘bekiston
Respublikasi Oliy Majlisining ikki palatasi huzurida Yoshlar parlamentlarini tashkil etish va
ularning tarkiblarini shakllantirish tartibini belgilash nazarda tutilgan edi. Keng muhokamalar
va xorijiy davlatlar tajribasidan kelib chiqib, 2020 yil 29 iyun kuni O‘zbekiston Respublikasi
Oliy Majlisi Qonunchilik palatasi va O‘zbekiston yoshlar ittifoqi o‘rtasida Qonunchilik palatasi
huzurida “Yoshlar parlamenti’ni tashkil etish bo‘yicha bitim imzolandi [4]. Mazkur bitim
asosida “Yoshlar parlamenti” respublika komissiyasi, Nizomi, Reglamenti va tashkiliy tuzilmasi
tasdiglandi.

Parlamentning tuzilishi va faoliyat shakli jihatidan Qonunchilik palatasiga muvofiq
tarzda shakllantirilgan. Bu esa, 0z navbatida, yoshlarning parlament faoliyatini yaqindan
bilishiga xizmat qiladi. Ushbu parlamentning Yoshlar ittifoqi bilan hamkorlikda tuzilgani esa
gonun ijodkorligi jarayoniga ko‘proq yoshlarni jalb qilish imkonini beradi.

Yoshlarni qo‘llab-quvvatlash, ularning huquqiy ongi va savodxonligini oshirish,
jamiyatda yoshlarni siyosiy faol qatlamga aylantirish hamda ularning siyosiy-huqugqiy bilim va
ko‘nikmalarini amalda boyitish, qonunchilik va qonun ijodkorligi jarayoniga yoshlarni jalb etish
hamda qabul qilinayotgan qonunlarni yoshlar o‘rtasida keng targ‘ib qilish orqali ularning
parlament hayotidagi ishtirokini oshirish “Yoshlar parlamenti’ning asosiy magqsadi etib
belgilandi.

Yoshlarning siyosiy-huquqiy bilim va konikmalarini oshirish, ularni qonun ijodkorligi
jarayoniga keng jalb etish, yosh avlodning siyosiy faolligini oshirishda Yoshlar parlamenti
muhim institutga aylanmoqda.

Ta’kidlash joizki, Yoshlar parlamentining har bir a’zosi o‘zi yashaydigan hudud
yoshlarining, muammolarini o‘rganib, sabablarini aniqlab, yoshlar o‘rtasida muhokama qilish
orgali uni bartaraf etish choralarini ko‘rmoqda. Qolaversa, qonun ijodkorligi jarayonida
ishtirok etib, zamondoshlarining xohish-istaklarini qonunchilikka singdirish, ularning
takliflarini parlamentga olib chigishga intilmoqda.

“Yoshlar parlamenti”ga saylovni tashkil etish va o‘tkazish uchun Respublika komissiyasi
tomonidan saylovga kamida o‘n besh kun qolganida O‘zbekiston Respublikasi hududidagi
barcha tuman (shahar) larda tuman (shahar) komissiyasi tuziladi.

“Yoshlar parlamenti”’ga 18-30 yoshdagi O‘zbekiston fuqarosi 2 yil muddatga saylanadi
(muomalaga layoqatsizlar, jazoni ijro etish muassasalarida saqlanayotganlar bundan
mustasno). “Yoshlar parlamenti”ga a’zolarni saylash uchun hududiy komissiyalar tashkil
etiladi. Komissiya 2 bosqichda saylov jarayonlarini tashkil etadi.

Birinchi bosqichda nomzodlar 0z saylovoldi dasturi taqdimoti bilan tuman (shahar)
komissiyasida ishtirok etadi.

Birinchi bosqich yakuni bo‘yicha komissiya 5 nafar nomzodni (har bir siyosiy partiya
bittadan) yashirin ovoz berish yoli bilan saylaydi.

Ikkinchi bosqichda nomzodlar saylovoldi dasturi tagdimoti bilan tegishli tuman
(shahar) xalq deputatlari Kengashida ishtirok etadi. Tegishli tuman (shahar) xalq deputatlari
Kengashi 1 nafar nomzodni yashirin ovoz berish yo‘li bilan saylaydi.

2025-yili 26-fevralda O‘zbekiston Respublikasi Oliy Majlisi Qonunchilik palatasi
Kengashining “O‘zbekiston Respublikasi Oliy Majlisi Qonunchilik palatasi huzuridagi Yoshlar
parlamenti faoliyatini takomillashtirish to‘g'risida” 574-V-son qarori qabul qilindi [5]. Qarorda
o‘tgan davr ichida Yoshlar parlamenti yoshlarning siyosiy-huquqiy bilimlari va ko‘nikmalarini
yuksaltirishga, ularni qonun ijodkorligi jarayoniga keng jalb etishga, qonunlarni yoshlar
orasida targ'ib qilish orqali ularning jamiyat hayotiga daxldorligini kuchaytirishga, yosh
avlodning siyosiy faolligini oshirishga xizmat giladigan muhim institut sifatida shakllanganligi
atab o‘tiladi.

O‘tgan davr mobaynida O‘zbekiston Respublikasi Oliy Majlisining Qonunchilik
palatasiga kiritilgan qonun loyihalari yuzasidan Yoshlar parlamenti a’zolari tomonidan ko‘plab
takliflar tayyorlandi. 2023-2024-yillarda yoshlarning qonun ijodkorligining barcha
bosqichlaridan xabardorligini oshirishga qaratilgan 347 ta seminar, davra suhbati va
konferensiya o‘tkazilgan.

Yangi O‘zbekistonning eng faol yoshlari Yoshlar parlamenti a’zolari sifatida o‘zlariga
qo'yilgan vazifalarni astoydil bajarib, tashabbus ko‘rsatib qator mas’uliyatli lavozimlarga
munosib ko'rildi. Masalan 1 nafar yosh O‘zbekiston Respublikasi Oliy Majlisi Qonunchilik
palatasining deputati bo‘lgan, 6 nafari esa xalq deputatlari viloyat va tuman (shahar)
Kengashining deputati bo‘lgan, 9 nafar yosh respublika va mahalliy ijro etuvchi hokimiyat
organlaridagi har xil lavozimlarda ish boshlagan edi.

O‘zbekiston Respublikasi Oliy Majlisi Qonunchilik palatasi huzuridagi Yoshlar
parlamenti bir yuz ellik a’zodan iborat. Nizomiga ko‘ra Yoshlar parlamenti O‘zbekiston
Respublikasi Oliy Majlisi Qonunchilik palatasining vakolat muddati tugagunga qadar, biroq ikki
yarim yildan ko‘p bo‘lmagan muddatga o'z faoliyatini amalga oshiradi.

O‘zbekiston Respublikasi Oliy Majlisi Qonunchilik palatasi huzuridagi Yoshlar
parlamenti to‘grisidagi nizomning 2-bobining 8-bandida Yoshlar parlamentining vazifalari
ko‘rsatilgan:

- yoshlarning huquq va erkinliklari hamda qonuniy manfaatlarini himoya qilishga doir
gonun hujjatlarini takomillashtirish yuzasidan takliflar ishlab chiqish;

- qonun ijodkorligi va huquqgni qo‘llash amaliyotining dolzarb muammolarini yoshlar
ishtirokida muhokama qilish va ularni bartaraf etishga qaratilgan takliflar tayyorlash;

- Qonunchilik palatasining nazorat-tahlil tadbirlarini amalga oshirishda ko‘maklashish;

- yoshlarning parlament faoliyati va qonun ijodkorligining barcha bosqichlaridan
xabardorligini oshirish;

- yoshlar ishtirokida dolzarb masalalarni muhokama qilish va ularni bartaraf etishga
qaratilgan takliflar tayyorlash;

- qonun ijodkorligi masalalari, shuningdek, qonunchilik texnikasi, qonun loyihalarini
yuridik-texnik jihatdan rasmiylashtirish qoidalari bo‘yicha amaliy muhokamalarni tashkil
etish;

- yoshlarning siyosiy bilimlarini oshirish, ularda vatanparvarlik ruhini kuchaytirishda
yoshlar tashkilotlari bilan hamkorlik qilish;

- yoshlarga oid davlat siyosati sohasidagi xalqaro hamkorlikni yanada rivojlantirishga
doir ishlarni amalga oshirishda ko‘maklashish [6].

Yoshlar parlamenti tarkibini shakllantirish jarayoni amaldagi Yoshlar parlamentining
vakolat muddati tugashidan kamida ikki oy oldin Yoshlar masalalari bo‘yicha komissiya

tomonidan ommaviy axborot vositalarida e’lon qgilinadi. Bunda Yoshlar masalalari bo‘yicha
komissiya tomonidan Yoshlar parlamenti tarkibini shakllantirish jarayoniga O‘zbekiston
Yoshlar ishlari agentligi, O‘zbekiston Yoshlar ittifoqi kabi yoshlar siyosatiga mas’ul bo‘lgan
davlat va nodavlat tashkilotlari jalb etilishi mumkin.

2025-yil 4-fevralda O‘zbekiston Respublikasi Oliy Majlisi Senati Kengashining
“O‘zbekiston Respublikasi Oliy Majlisi Senati huzuridagi Yoshlar parlamenti faoliyatini samarali
tashkil etish chora-tadbirlari to‘g'risida” QQ-59-V-son qarori qabul qilindi [7].

Yoshlar parlamenti a’zolari Qoraqalpog’iston Respublikasi, viloyatlar va Toshkent
shahridagi turli yo‘nalishlarda faoliyat olib borayotgan tashabbuskor, yuksak ma’naviyatli,
mustagqil fikrlovchi, gqat’iy hayotiy nuqtai nazarga, keng dunyoqarash va chuqur bilim hamda
liderlik salohiyatiga ega 18 - 30 yosh bo‘lgan fuqarolar orasidan gender tenglik ta’'minlangan
va jismoniy imkoniyati cheklangan yoshlarni ham jalb qilgan holda jami 100 nafar etib
shakllantiriladi. Bunda xalq deputatlari viloyat, tuman (shahar) Kengashlariga saylangan
yoshlar vakillaridan har bir hududdan teng miqdorda 6 nafardan jami 84 nafar hamda
O‘zbekiston Yoshlar ishlari agentligi tavsiyasiga ko‘ra 10 nafar hamda Senatning Yoshlar, xotin-
qizlar, madaniyat va sport masalalari qo‘mitasi tavsiyasiga ko‘ra 6 nafar yoshlar Senat Kengashi
qarori bilan Yoshlar parlamenti a’zoligiga tasdiqlanadi.

O‘zbekiston Respublikasi Oliy Majlisi Senati huzuridagi Yoshlar parlamenti a’zolari
“ustoz-shogird” an’anasi asosida senatorlarga hamda hamkorlik olib borish uchun vazirlik va
idoralarga biriktiriladi.

O‘tgan davr mobaynida olib borilgan ishlardan misol keltirsak, 2023-yili Senat Raisi
boshchiligida O‘zbekiston delegatsiyasi tarkibida bo‘lgan Yoshlar parlamenti a’zolari Belarus
Milliy majlisi huzuridagi Yoshlar parlamenti vakillari bilan uchrashuv o‘tkazdi va hamkorlik
memorandumini imzoladi.

Yoshlar parlamenti a’zolari tomonidan “Voyaga yetmaganlar o‘rtasida nazoratsizlik va
huquqgbuzarliklar profilaktikasi to‘g'risida”gi qonunning mamlakatimiz hududlari, jumladan,
Samarqand viloyatidagi ijro holati o‘rganildi.

Vazirliklar bilan hamkorlikni yanada kuchaytirish, yoshlarga qaratilgan amaliy
loyihalarni kengaytirish orqali ular bilan yanada ko‘proq ishlash, xalqaro alogalar o‘rnatish,
joylardagi muammolarni hal etishda amaliy yordam ko‘rsatish va bunda chekka hududlardagi
yoshlarni qamrab olish magsad qilingan.

2025-yilning 23-30-aprel kunlari O‘zbekiston Respublikasi Oliy Majlisi Qonunchilik
palatasi huzuridagi Yoshlar parlamentining yangi tarkibi uchun navbatdagi saylovlarning
respublika bosqichi bo‘lib o‘tdi.

Ta’kidlash joizki, Oliy Majlis Qonunchilik palatasi Kengashining “O‘zbekiston
Respublikasi Oliy Majlisi Qonunchilik palatasi huzuridagi Yoshlar parlamenti faoliyatini
takomillashtirish to‘g'risida”gi qaroriga muvofiq Yoshlar parlamentiga saylovlar uch bosqichda
bo‘lib o‘tdi. Ushbu qaror asosida siyosiy partiyalar tomonidan Qonunchilik palatasi huzuridagi
Yoshlar parlamenti a’zolarini saylash tartibi to‘g‘risidagi nizomlari tasdiglandi.

20 mart — 1 aprel kunlari siyosiy partiyalarda Yoshlar parlamentiga saylovlarning
birinchi bosqichi barcha tuman va shaharlarda bo‘lib o‘tdi. Ushbu bosgichda respublika
bo‘yicha jami 9 ming 531 ta ariza kelib tushgan. Tuman (shahar)lik saralash bosqichi hakamlar
hay’ati xulosasiga ko‘ra, jami 2 ming 493 nafar ishtirokchi saylovning ikkinchi — hududiy

bosqgichida qatnashdi. Hududiy bosqichlardan esa, jami 530 nafar ishtirokchi saylovning
uchinchi — siyosiy partiyalar tomonidan respublika bosqichida qatnashdi.

Respublika bosqichi yakuniga ko‘ra, tavsiya etilgan 150 nafar nomzod ro‘yxati Oliy
Majlis Qonunchilik palatasining Yoshlar masalalari bo‘yicha komissiyasiga taqdim etildi.
Yoshlar parlamenti a’zolari siyosiy partiyalarning Qonunchilik palatasida egallagan deputatlik
o‘rinlariga mutanosib ravishda quyidagi o‘rinlarga ega bo‘ldi: 64 nafari O‘zLiDeP, 29 nafari
“Milliy tiklanish,” 21 nafari “Adolat” SDP, 20 nafari XDP, 1 nafari Ekopartiyaga to‘g‘ri keladi.

Inson huquq va erkinliklarini amalga oshirishda imkoniyatlar tengligini ta’'minlash,
aynigsa, yetim bolalar va ota-onasining qaramog‘idan mahrum bo‘lgan bolalarning huquqlari,
erkinliklari va qonuniy manfaatlarini ta’'minlash muhim ahamiyatga ega. Mehribonlik uyi
tarbiyalanuvchilari o‘rtasida huquqiy xabardorlikni oshirish, ularni qgonunga hurmat ruhida
tarbiyalash e’tibordan chetda qolmasligi zarur. Shu maqsadda Mehribonlik uyi
tarbiyalanuvchilarining huquq sohasiga bo‘lgan qiziqishi va bilimlarini oshirishga qaratilgan
loyiha ikki bosqichdan iborat ushbu viktorinaga Toshkent shahrida joylashgan Mehribonlik
uylarining 100 ga yaqin tarbiyalanuvchisi qamrab olindi. 22 va 30-sonli Mehribonlik uylarining
o‘zbek va rus tillarida ta’lim oladigan yuqori sinf o‘quvchilari viktorinaning 1-bosqichida
ishtirok etdi. Ombudsman viktorinasining yakuniy bosqichiga testlardan eng yuqori ball
to‘plagan 10 nafar o‘quvchi ishtirok etdi. Viktorina ishtirokchilarining bilimi ushbu loyiha
tashabbuskorlari, senator va deputatlar hamda Bolalar ombudsmani tomonidan baholandi. Bu
misol mamlakatimizda har bitta yoshga davlat siyosati darajasida e’tiborni ko‘rsatadi. 0z
navbatida yoshlarimiz Vatan ravnaqiga ilmu-salohiyati, sadoqati bilan xizmat qiladi.

